
དཔལ་ལྡན་འབྲུག་པའི་ཁྲིམས་ཀྱི་འདུན་ས།

ROYAL COURT OF JUSTICE


འཁྲུན་ཆོད་ཨང་༼ཆེ་མཐོ་༢༠༢༢-༢༢༤༽




          འབྲི་ཤོག་བདུན་ཅུ་པ།༼ཨེཆ་-༧༡༽

࿐

ཆུ་ཁ་རྫོང་ཁག་ཁྲིམས་ཀྱི་འདུན་ས་ལས་ མཐོ་གཏུགས་ཕུལ་བའི་ རྩ་ཕན་གྱི་རྩོད་གཞི་དེ་ ཆེ་མཐོ་ཁྲིམས་ཀྱི་འདུན་སར་ རྩོད་འཛིན་ཨང་༼ཆེ་མཐོ་༢༠༢༢-༣༠༽ ཅན་མར་ སྤྱི་ཚེས་༡༣.༢.༢༠༢༢ ལུ་བཀོད་གྲུབ།
     མཐོ་གཏུགས་པ་རྩོད་ཟླ།

          རྒེད་འོག་

  : ཐིམ་ཁྲོམ།
རྫོང་ཁག
: གསར་སྤང་།
          རྫོང་ཁག་

  : ཐིམ་ཕུག
ལས་འགན
: ཚོང་པ།
          ལས་འགན་  

      རྒྱབ་མི་/ངོ་ཚབ་
  : པདྨ་རྡོ་རྗེ།
རྩོད་དོནཿ སྨྱོ་རྫས་ཁྲིམས་འགལ་ཐོག་ནག་ཚོང་འཐབ་པ་དང་ ཏམ་ཁུའི་འཐོན་སྐྱེད་ཚུ་སྤྱི་ཚོགས་ཀྱི་ཐག་བཅད་གྲུབ་པའི་ཚད་གཞི་    

     ལས་ལྷག་སྟེ་འཆང་བ་ཉེས་ཅན་འཚེར་གཟན་ འབངས་ཀྱི་བདེ་སྲུང་དང་ལྷོད་འཇགས་ཀྱི་བར་རྐྱེན་རྐྱབ་པ་བཅས་ཀྱི་སྐོར།
༡༽
རྩོད་གཞིའི་ངོ་སྤྲོད།

མཐོ་གཏུགས་པ་ རྩོད་ཟླ་ཧེ་མཱན་གུ་རུང་དང་ ཉེས་འདོགས་པ་ རྩོད་དཔོན་ཡོངས་ཁྱབ་ཡིག་ཚང་ རྩ་ཕན་གཉིས་ཀྱིས་བར་ན་ རྩོད་དོན་ སྨྱོ་རྫས་ཁྲིམས་འགལ་ཐོག་ནག་ཚོང་འཐབ་པ་དང་ ཏམ་ཁུའི་འཐོན་སྐྱེད་ཚུ་སྤྱི་ཚོགས་ཀྱི་ཐག་བཅད་གྲུབ་པའི་ཚད་གཞི་ལས་ལྷག་སྟེ་འཆང་བ་ ཉེས་ཅན་འཚེར་གཟན་ འབངས་ཀྱི་བདེ་སྲུང་དང་ལྷོད་འཇགས་ཀྱི་བར་རྐྱེན་རྐྱབ་པ་བཅས་ཀྱི་སྐོར་ ཕུན་ཚོགས་གླིང་དྲུང་ཁག་ཁྲིམས་ཀྱི་འདུན་ས་དང་ ཆུ་ཁ་རྫོང་ཁག་ཁྲིམས་ཀྱི་འདུན་སར་ལས་གནང་མི་ འཁྲུན་ཆོད་ཁག་གཉིས་གནང་མི་ལུ་ རྩོད་ཟླ་ཧེ་མཱན་གུ་རུང་ལུ་ཁེ་རྒུད་མ་བཏུབ་པར་ འབྲུག་གི་གཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༡༠༩ པའི་དགོངས་དོན་ལྟར་ ཆེ་མཐོ་ཁྲིམས་ཀྱི་འདུན་སར་མཐོ་གཏུགས་ཕུལ་མི་འདི་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཁྲིམས་དེབ་༢༠༠༡ ཅན་མའི་དོན་ཚན་༡༡༠ པའི་དགོངས་དོན་ལྟར་ བསྐྱར་ཞིབ་མཐིལ་ཕྱིན་མཛད་པ་གཤམ་གསལ་ལྟར།

༢.༡
སྟ་གོན་སྙན་གསན།





སྤྱི་ཚེས་༢༥.༤.༢༠༢༢ ལུ།
༢.༢
ཐོག་མའི་བརྗོད་དོན།





སྤྱི་ཚེས་༢༨.༤.༢༠༢༢ ལུ།

༢.༣
སྒྲུབ་བྱེད་སྙན་གསན།





སྤྱི་ཚེས་༢༠.༥.༢༠༢༢ ལུ
༢.༤
མཐའ་བསྡོམས་འདྲི་གླེང་།




སྤྱི་ཚེས་༡༠.༦.༢༠༢༢  ལུ།
༣༽
དབྱེ་བཤེར།
༣.༡
བཤེར་ཡིག་ཕུལ་མི་དེ་ བྱ་བའི་གནད་སྤྱོད་ཀྱི་ཁྲིམས་དེབ་དོན་ཚན་ ༣༡.༢ པ་ལས་མ་འགལ་བ།
༣.༢
ཕུན་ཚོགས་གླིང་དྲུང་ཁག་ཁྲིམས་ཀྱི་འདུན་སའི་འཁྲུན་ཆོད་ཨང་༼ཕུན་ཁྲིམས་༢༠-༢༧༧༽སྤྱི་ཚེས་༢༢.༥.༢༠༢༠ ཅན་མ།

༣.༣
ཆུ་ཁ་རྫོང་ཁག་ཁྲིམས་ཀྱི་འདུན་སའི་འཁྲུན་ཆོད་ཨང་༼ཆུ་ཁ་༢༡-༣༥༦༽ སྤྱི་ཚེས་༢༧.༡༢.༢༠༢༡ ཅན་མ།
༤.
མཐོ་གཏུགས་ཞིབ་བཤེར།
༤.༡
མཐོ་གཏུགས་པ་ རྩོད་ཟླ་ཧེ་མཱན་གུ་རུང་གི་རྒྱབ་མི་ངོམ་ནི་ལམ་གུ་རུང་གིས་ སྤྱི་ཚེས་༢༥.༤.༢༠༢༢ ལུ་ རྫོང་ཁའི་ཡིག་ཐོག་ མཐོ་གཏུགས་ཁྲིམས་འདུན་ཕུལ་བའི་མཐོ་གཏུགས་བཤེར་ཡིག་ སྤྱི་ཚེས་༢༥.༤.༢༠༢༢ ཅན་མའི་ནང་གསལ།

Section 96.2 of the Civil and Criminal Procedure Code of Bhutan, 2001, - to secure conviction of an
accused, the Prosecution must establish proof beyond reasonable doubt. Therefore, preponderance of
possibility does not suffice, and cannot be relied to prove a person’s guilt. In the present case, Prosecutor
did not submit credible evidence to prove that the drugs seized actually belong to Hemant Gurung. Rather
the evidences submitted by the defendant’s counsel (viz. cctv footage which clearly showed that Kinley
Duba came to Hemant’s house and escorted Hemant with him to Forest colony; Kinley’s presence in the
vehicle; the fact that Kinley Duba’s key was found with SP Plus capsules seized by the police; the fact
that cigarettes were seized from the building under the care and supervision of Kinley Duba,; the fact that
he gave contradictory statements before the court) clearly confirm that both the drugs and cigarettes
belong to Kinley Duba and not Hemant Gurungl.

2| PR RGN RN GRSy GRS
5:2?«3%1&%3:’45%@@@7%%%- é’/-"“‘f@"’&/’sp i B Py T
a&vqéﬁiqqqg%v@qﬁ&qﬁﬁ?ﬁﬁwﬁ EECE »ﬁg&g'ﬂgﬂﬁa'ﬁfﬂﬁagﬁQﬁﬁiﬁﬁ’ﬁﬁéﬁ'
FYRNEIE ARPGIRAN GAgSAFFYIRY  SFIRGHRG  Bargman
B R URrraray ?A\rqgqﬂ'eq@%amﬁrq:m«‘éﬁﬁn&ﬁ’&nﬁww T AT YT A=Ay
qﬁq‘as:rﬁqu&%:@&qqarnx‘@@&q&agamm’q%q' FN NIRRT ARG %am?&'
EC SO Toloy FyFIIR ARG G AY g&:&ngn&%‘%ﬁ:r&qwﬁc YA
A PYFINGYTRWLS AL ARt i i ey, W
quprEay FRUNRER AFIZHE] é'ﬂqﬂ%‘(ﬁ'ﬂlU‘N'aﬁ'\%&ﬂgq’qﬂﬁ'ﬁﬁ'ﬂ&'ﬂ%ﬁ’@ﬁ&'ﬁﬁ&'&ﬂ'
%R@a‘ {From the relevant facts, chain of events and background of the case, there exists a reasonable

possibility that the drugs found in the vehicle belongs to Kinley Duba and not Hemant Gurung. Therefore,
in accordance with Section 96.2, if there is presence of any doubt, conviction cannot be supported.l

༤.༣
མཐོ་གཏུགས་པ་ རྩོད་ཟླ་ཧེ་མཱན་གུ་རུང་གི་རྒྱབ་ནས་ སྤྱི་ཚེས་༢༠.༥.༢༠༢༢ ལུ་ རྫོང་ཁའི་ཡིག་ཐོག་ མཐོ་གཏུགས་ཁྲིམས་འདུན་ཕུལ་བའི་སྒྲུབ་བྱེད་ ཚེས་༢༠.༥.༢༠༢༢ ཅན་མའི་ནང་གསལ།

༥༽
མཐོ་གཏུགས་རྩོད་ཉོག
༥.༡
སྤྱི་ཚེས་༣.༥.༢༠༢༠ ལུ་ འགག་སྡེས་བཙན་ལེན་འབད་ཡོད་པའི་སྨྱོ་རྫས་འདི་ མཐོ་གཏུགས་པ་ ཁོ་གིས་ཨིན་པའི་ར་ཁུངས་ ཉེས་འདོགས་པ་གིས་ ཐེ་ཚོམ་ལས་གྲོལ་བའི་རྒྱུ་མཚན་ཅན་གྱི་མངོན་རྟགས་ ཁྲིམས་སར་རེ་སྐོང་ཡོངས་སུ་རྫོགས་པར་སྟོན་ནི་མེད་རུང་ ཐོག་མ་ཁྲིམས་འདུན་ནས་ འགག་པས་ཁྲིམས་དང་མ་འཁྲིལ་བར་ རྡུང་རྫོབ་དང་བཙན་འཚོལ་འབད་དེ་ ཐོབ་ཡོད་པའི་སྒྲུབ་བྱེད་ཚུ་ལུ་གཞི་བཞག་ཐོག་ ཉེས་ཁྲིམས་སྨིན་གནང་ཡོད་མི་ལུ་ཁེ་རྒུད་མ་བཏུབ་ལས་ འདིར་ཁྲིམས་ཞབས་མཆོག་ནས་ འགག་སྡེའམ་ཞིབ་དཔྱད་འགོ་དཔོན་ཚུ་གིས་ ཁོ་ལུ་མནར་གཅོད་དང་རྡུང་རྫོབ་འབད་ཡོད་པའི་ར་ཁུངས་ཚུ་ ཐོག་མ་ཁྲིམས་འདུན་ལུ་འབྱོར་མི་དང་འཁྲིལ་ ཡང་བསྐྱར་ ཞིབ་དཔྱད་མཐིལ་ཕྱིན་མཛད་དེ་ འགག་སྡེས་ འབྲུག་གི་རྩ་ཁྲིམས་ཆེན་མོ་དང་ ཁྲིམས་ཀྱི་དགོངས་དོན་ཚུ་དང་ ལྷག་པར་དུ་ ཁྲིམས་ཀྱི་རིམ་གྱིས་པ་དང་ ཉེས་རྩོད་བྱ་བའི་གནད་སྤྱོད་ལས་འགལ་ཏེ་ བཙན་འཚོལ་དང་འདྲི་དཔྱད་འབད་དེ་ ཐོབ་ཡོད་པའི་སྒྲུབ་བྱེད་དང་ ཉེས་པ་ཁས་ལེན་ཁོ་ནར་གཞིར་བཅོལ་ཐོག་ ཁོ་ལུ་ཉེས་འཛུགས་བཀོད་ཡོད་མི་འདི་ ཕྱིར་འབུད་མཛད་དེ་ ཉེས་གྲོལ་བཏང་གནང་ནི་ཡོདཔ་ཅིག་ཟེར་ཞུ་བ་ཕུལ་མི་འདི་ ངོས་ལེན་ཡོད་མེད། 
༥.༢
ངོམ་ཀུན་ལེགས་གྲུབ་བ་ཟེར་མི་འདི་ སྐབས་སུ་བབས་པའི་རྩོད་གཞི་དང་འབྲེལ་གཏོགས་ཡོད་པའི་སྒྲུབ་བྱེད་CCTV Footage ཚུ་ཐོག་མ་ཁྲིམས་འདུན་ཁག་གཉིས་ལུ་ཕུལ་ཡོད་རུང་ དེ་གའི་ཁྲིམས་འདུན་ཚུ་ལས་ ངོམ་ཀུན་ལེགས་གྲུབ་བ་འདི་ རྩོད་གཞི་ནང་འབྲེལ་གཏོགས་མེད་པའི་འཁྲུན་ཆོད་གནང་མི་ལུ་བསམ་པ་མ་རྫོགསཔ་ལས་ འདིར་ཁྲིམས་འདུན་ནས་ ཡང་བསྐྱར་ཞིབ་དཔྱད་མཛད་དེ་ དྲང་ཁྲིམས་སྨིན་གནང་ནི་ཡོདཔ་ཅིག་ཟེར་ཞུ་བ་ཕུལ་མི་འདི་ ངོས་ལེན་ཡོད་མེད། 
༦༽
ཁྲིམས་ཁྲིའི་བསྐྱར་ཞིབ་བཅུད་དོན།
༦.༡༽
གོང་གསལ་ རྩོད་ཉོག་རིམ་ཨང་༥.༡ པའི་བཅུད་དོན་དང་ རྩ་ཕན་གཉིས་ཀྱིས་ཕུལ་བའི་མཐོ་གཏུགས་བཤེར་ཡིག་དང་ བཤེར་ལན་ སྒྲུབ་བྱེད་ དེ་ལས་ ཐོག་མ་ཁྲིམས་འདུན་ཁག་གཉིས་ལས་གནང་བའི་འཁྲུན་ཆོད་ཚུ་ལུ་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༡༡༠ པའི་དགོངས་དོན་ལྟར་ འདིར་ཁྲིམས་འདུན་ལས་བསྐྱར་ཞིབ་མཛད་ཡོད། 

༦.༢༽
མཐོ་གཏུགས་པས་ འབྲུག་གི་སྒྲུབ་བྱེད་བཅའ་ཁྲིམས་དོན་ཚན་༤ ཁ༽ པའི་དགོངས་དོན་ལྟར་ སྤྱི་ཚེས་༢༠.༥.༢༠༢༢ ལུ་ འདིར་ཁྲིམས་འདུན་ལུ་ཕུལ་བའི་CCTV Footage ནང་ལུ་ རྩོད་ཟླ་ཧེ་མཱན་གུ་རུང་ ཁོ་རང་ཆུ་ཤོག་གནགཔོ་བཀོ་སའི་ས་ཁོངས་ནང་འཐུ་བར་འགྱོ་བའི་མཐོང་སྣང་མེད་རུང་ རྩོད་ཟླ་ཁོ་རང་ཉེས་ལས་བགྱིས་པའི་ས་གནས་ཁར་ངོ་འབྱོར་སྦེ་ཡོད་པའི་མཐོང་སྣང་འདུག ། 

༦.༣༽
མཐོ་གཏུགས་པ་ཁོ་རང་དོ་དམ་འོག་ལུ་བཞག་པའི་སྐབས་སུ་ མནར་གཅོད་དང་རྡུང་རྫོབ་འབད་དེ་ ངག་བརྗོད་ཚུ་ལེན་ཡོད་ལུགས་སྐོར་ཞུ་བའི་ཐད་དུ་ མཐོ་གཏུགས་པའི་རྒྱབ་མི་གིས་ རྩོད་ཟླ་ཧེ་མཱན་གུ་རུང་ ཁོ་རང་མནར་གཅོད་དང་རྡུང་རྫོབ་འབད་ཡོད་པར་ ཕུན་ཚོགས་གླིང་དྲུང་ཁག་སྨན་ཁང་ནང་ལས་འབྱོར་བའི་གསོ་ བའི་བརྟག་ཞིབ་སྙན་ཞུ་ སྤྱི་ཚེས་༡༤.༣.༢༠༢༠ ཅན་མར་ ཁྲིམས་ཀྱི་འདུན་སར་སྒྲུབ་བྱེད་སྦེ་ཕུལ་བའི་ནང་གསལ་ཡང་ རྩོད་ཟླའི་རྐང་མཐིལ་གུ་ There is a tram track bruise measuring 3 cm long and 1 cm thick over left sole brownish and fading at edges དང་ Tenderness –very minimal དེ་ལས་ Bruise washed-sprit swap and confirmed 7.5 imprint abrasion ཟེར་བཀོད་འདུག་པ་མ་ཚད་ Injuries is consistent with imprint abrasion probably caused by an impact with a bland object. However, age of injury cannot be ascertained exactly and it is probably 1 week ཟེར་བཀོད་ཡོད་མི་ཚུ་གཟིགས་ཞིབ་སྐབས་ མནར་གཅོད་དང་རྡུང་རྫོབ་འབད་དེ་ ངག་བརྗོད་ཚུ་ལེན་ཡོད་པར་ཞུ་མི་འདི་ ངེས་བདེན་ཨིན་མིན་དབྱེ་ཞིབ་མཛད་པའི་སྐབས་ མཐོ་གཏུགས་པ་གིས་ སྤྱི་ཚེས་༣.༥.༢༠༢༠ ལུ་ རྒྱལ་གཞུང་འབྲུག་གི་འགག་སྡེ་ཡིག་ཚང་ནང་ཕུལ་བའི་ངག་བརྗོད་ནང་གསལ་ དྲོ་པ་ཆུ་ཚོད་༩:༠༠ ལུ་ ཁོ་རའི་ཆ་རོགས་ངོམ་ཀུན་ལེགས་གྲུབ་བ་ཟེར་མི་གིས་ཡང་བསྐྱར་༼Repeated calls༽ བརྒྱུད་འཕྲིན་འོང་སྟེ་ སྨྱོ་རྫས་༼SP+ and some bottles of Wincirex༽ ལེན་པ་འགྱོ་གེ་ཟེར་སླབ་སྟེ་ ཁོ་རང་ཁྱིམ་གྱི་འོག་ཐོག་ལྷོད་པའི་སྐབས་ལུ་ ངོམ་ཀུན་ལེགས་གྲུབ་བ་འདི་སྒུག་སྡོད་སར་མཐོང་སྟེ་ ཁོང་གཉིས་གཅིག་ཁར་ ཁོ་རའི་སྣུམ་འཁོར་འདི་གཏང་འགྱོ་ཡོདཔ་ཨིནམ་དང་ ཁོ་རང་གཉིས་ས་གནས་Forest colony ལུ་ལྷོད་ཞིནམ་ལས་ བསྟུན་གྲོས་འབད་དེ་ མཐོ་གཏུགས་པ་ཁོ་རང་ཆུ་ཤོག་གནགཔོ་གཅིག་ནང་སྨྱོ་རྫས་ཡོད་མི་འདི་ གཡུར་བ་ནང་ལས་འཐུ་ནི་དང་ ངོམ་ཀུན་ལེགས་གྲུབ་བ་ཁོ་རང་བྱ་ལྟ་མི་འབད་སྡོད་ནི་ཟེར་སླབ་སྟེ་ ཁོ་རང་ཆུ་ཤོག་གནགཔོ་འདི་འཐུཝ་ཅིག་ ཁོ་རའི་སྣུམ་འཁོར་ནང་བཙུགས་བཞག་ཞིནམ་ལས་ ཁོ་རའི་ཆ་རོགས་ཀུན་ལེགས་གྲུབ་བ་ལུ་ ཆུ་ཤོག་གནགཔོ་འདི་ལེན་པར་ཤོག་ཟེར་ བརྒྱུད་འཕྲིན་བཏང་ནི་འབདཝ་ཅིག་ འདི་འཕྲོ་ལས་ཁྲིམས་སྲུང་འགག་སྡེ་གིས་ཁོ་རང་འཛིན་བཟུང་འབད་ཡི་ཟེར་ངག་བརྗོད་ནང་འཁོད་དེ་འདུག ། རྒྱུ་མཚན་འདི་འབདཝ་ལས་བརྟེན་ ཐོག་མ་ཁྲིམས་འདུན་ནས་ ཉེས་འདོགས་པས་བཀོད་མི་ཉེས་འཛུགས་དང་འཁྲིལ་ རྩོད་ཟླ་ལུ་ དབྱེ་རིམ་གསུམ་པའི་ཉེས་ཁྲིམས་ལོ་ངོ་ལྔ་སྨིན་དགོས་པའི་བཀའ་རྒྱ་གནང་མི་འདི་ འདིར་ཁྲིམས་འདུན་ལས་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་དགོངས་དོན་ལྟར་ ཉེས་འདོགས་པས་བཀོད་མི་ཉེས་འཛུགས་འདི་ འགྱུར་ལྡོག་མཛད་དགོཔ་ཡོད་མེད་དབྱེ་བ་དཔྱད་སྐབས་ དོགས་ཟོན་ཅན་གྱིས་ཁྲིམས་འདུན་ལུ་མཐོ་གཏུགས་བཤེར་ཡིག་ཕུལ་མི་ནང་དོན་ དོགས་ཟོན་ཅན་གྱི་འབད་བའི་བྱ་སྤྱོད་སྐོར་གང་ཡང་བཀོད་པ་མིན་འདུག། འདི་ཡང་ དོགས་ཟོན་ཅན་གྱི་ཁྲིམས་སྲུང་འགག་སྡེ་ལུ་ཕུལ་བའི་ངག་བརྗོད་ནང་གསལ་ བྱ་ངན་འདི་ནང་བཅའ་མར་གཏོགས་པ་མེད་པའི་ངག་བརྗོད་འཁོད་པ་མིན་འདུག་ དེ་ཡང་ ངོམ་ཀུན་ལེགས་གྲུབ་བ་གིས་ དོགས་ཟོན་ཅན་ལུ་བརྒྱུད་འཕྲིན་མང་རབས་བཏང་སྐབས་ སྨྱོ་རྫས་འཐུ་བ་འགྱོ་ནི་ཨིན་པའི་སྐོར་ ཤེས་གསལ་འདུག་པ་ལས་བྱ་ངན་འདི་ནང་ངེས་བདེན་བཅའ་མར་གཏོགས་པ་ཨིན་པས། གལ་སྲིད་ བྱ་ངན་འདི་ནང་བཅའ་མར་གཏོགས་ནིའི་བློ་འདོད་མེད་ཚེ་ འགག་སྡེ་ལུ་སྙན་ཞུ་ཕུལ་དགོཔ་མ་ཚད་ འགག་སྡེ་གིས་དབྱེ་ཞིབ་མཛད་སྐབས་ དེ་བཞིན་ ཁ་གསལ་ཐོག་ངག་བརྗོད་ཕུལ་དགོཔ་ཨིན། དོགས་ཟོན་ཅན་གྱིས་ཐོག་མ་ དྲུང་ཁག་ཁྲིམས་འདུན་ལུ་ཕུལ་བའི་ཉེས་འཛུགས་ཀྱི་ལན་འདི་ནང་ཡང་ ཁོ་རང་སྨྱོ་རྫས་སྤྱོད་ཐོག་ ཆ་རོགས་ཀུན་ལེགས་གྲུབ་བ་གིས་སླབ་མི་དང་འཁྲིལ་ སྨྱོ་རྫས་༼SP Plus ༽ ཁ་གྲངས་༢༨༧ པོ་དེ་ འཐུ་བར་འགྱོ་ཡོད་པར་ཁས་ལེན་ཕུལ་མི་འདི་ དང་བླངས་ཐོག་ཕུལ་འདུག་པ་མ་གཏོགས་ དབང་བཙོང་ རྒྱུད་བསྐུལ་དང་ འཇིགས་སྐུལ་ཐོག་ཕུལ་བ་མེན་པར་ ཁོ་རང་གིས་བློ་འདོད་ཐོག་ཕུལ་བ་ངེས་བདེན་ཨིན་པས། དེ་མ་ཚད་ བྱ་ངན་འདི་ནང་བཅའ་མར་གཏོགས་པ་མེད་པའི་སྐོར་ཕུལ་བ་མིན་འདུག ། 

༦.༤༽
དོགས་ཟོན་ཅན་ཀུན་ལེགས་གྲུབ་བ་ཡང་ བྱ་ངན་འདི་ནང་བཅའ་མར་གཏོགས་ཡོད་པའི་སྐོར་ ཁྲིམས་སྲུང་ལུ་ངག་བརྗོད་ཕུལ་ཡོད་རུང་ ཁྲིམས་སྲུང་འགག་སྡེ་དང་ རྩོད་དཔོན་ཡོངས་ཁྱབ་ཀྱི་ཉེས་འཛུགས་བཀོད་པ་མེད་མི་འདི་ རྒྱུ་མཚན་ག་ཅི་ལས་བརྟེན་ ཉེས་འཛུགས་བཀོད་པ་མེདཔ་ཨིན་ན་ ཁྲིམས་འདུན་ལས་མཁན་གསལ་མ་འབྱུང་། ཁྲིམས་རྩོད་པ་གིས་མནར་གཅོད་ཐོག་ ཁྲིམས་སྲུང་འགག་པ་ལུ་ངག་བརྗོད་ཕུལ་བའི་ཐད་དང་ ཁྲིམས་སྲུང་གི་ཞིབ་དཔྱད་འབད་སྐབས་ མནར་གཅོད་འབད་ཡོད་པའི་དྲུང་མཚོ་གི་སྨན་བཅོས་ཀྱི་སྒྲུབ་བྱེད་ཐད་ཁར་ དོགས་ཟོན་ཅན་གྱི་དེ་ལུགས་ཀྱི་སྐོར་ ཐོག་མ་ དྲུང་ཁག་ཁྲིམས་འདུན་ལུ་ཕུལ་འདུག་པ་ལས་ གལ་སྲིད་ འགག་སྡེ་གིས་མནར་གཅོད་ཐོག་ ཞིབ་དཔྱད་འབད་དེ་ ངག་བརྗོད་ལེན་ཚེ་ ཁྲིམས་ཀྱི་གཞི་རྩ་ཁྲིམས་འོག་འདྲ་མཉམ་དབྱེར་མེད་དང་ འདྲ་མཉམ་གྱི་ཐོབ་རིམ་ཡོད་པའི་གཞི་རྩ་ལས་འགལ་འདུག་པའི་རྒྱུ་མཚན་སྟོནམ་ཨིན། ཨིན་རུང་ གོང་འཁོད་ གནད་དོན་སྐོར་ ཐོག་མ་ཁྲིམས་འདུན་གྱི་དབྱེ་བཤེར་མཛད་པ་མེད་པའི་ཁར་ དབྱེ་བཤེར་མཛད་དགོ་པའི་རྩོད་དོན་མེན་པ་ལས་ ཆེ་མཐོ་ཁྲིམས་འདུན་ལས་ རྩོད་བཤེར་གསརཔ་ངོས་ལེན་མཛད་ཐབས་མ་འབྱུང་།
༦.༥༽
གོང་གསལ་ རྩོད་ཉོག་རིམ་ཨང་༥.༢ པའི་བཅུད་དོན་ལྟར་ མཐོ་གཏུགས་པ་གིས་ ངོམ་ཀུན་ལེགས་གྲུབ་བ་ཟེར་མི་འདི་ སྐབས་སུ་བབས་པའི་རྩོད་གཞི་དང་འབྲེལ་གཏོགས་ཡོད་པའི་སྒྲུབ་བྱེད་CCTV Footage ཚུ་ཐོག་མ་ཁྲིམས་འདུན་ཁག་གཉིས་ལུ་ཕུལ་ཡོད་རུང་ དེ་གའི་ཁྲིམས་འདུན་ཚུ་ལས་ ངོམ་ཀུན་ལེགས་གྲུབ་བ་འདི་ རྩོད་གཞི་ནང་འབྲེལ་གཏོགས་མེད་པའི་འཁྲུན་ཆོད་གནང་མི་ལུ་བསམ་པ་མ་རྫོགས་ཟེར་ཞུ་བའི་ཐད་དུ་ ཕུན་ཚོགས་གླིང་དྲུང་ཁག་ཁྲིམས་སྲུང་འགག་སྡེའི་ཧོངས་ལས་ ངོམ་ཀུན་ལེགས་གྲུབ་བ་ཟེར་མི་ལུ་ སྐབས་སུ་བབས་པའི་རྩོད་ཉོག་ནང་འབྲེལ་གཏོགས་མེད་པའི་གྲངས་སུ་རྩིས་ཏེ་ ཉེས་འཛུགས་བཀོད་པ་མེད་མི་འདི་ ཞིབ་དཔྱད་མཐིལ་ཕྱིན་མཛད་པ་མེད་པའི་རྟགས་མཚན་ངོ་མ་ཨིན་པས། དེ་ཡང་ དོགས་ཟོན་ཅན་ཧེ་མཱན་གུ་རུང་གིས་ ཁྲིམས་སྲུང་འགག་སྡེ་དང་ ཐོག་མ་ཁྲིམས་འདུན་ལུ་ངག་བརྗོད་ཕུལ་མི་འདི་ནང་ ངོམ་ཀུན་ལེགས་གྲུབ་བ་གིས་བྱ་ངན་འཐབ་བཅུག་པའི་སྐོར་འགྱུར་བ་མེད་པར་ ངག་བརྗོད་ཕུལ་དེ་ཡོད་མི་ལུ་དབྱེ་ཞིབ་འབད་བ་མིན་འདུག། དེ་མ་ཚད་ CCTV Footage འདི་ནང་ཡང་ ངོམ་ཀུན་ལེགས་གྲུབ་བ་འདི་བྱ་ངན་འཐབ་སའི་ས་ཁོངས་འདི་ནང་མཐོང་ཚུགས་པ་ལས་ བྱ་ངན་འཐབ་མི་འདི་ངེས་བདེན་ཀུན་ལེགས་གྲུབ་བ་ཨིན་འདུག་བརྟེན་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་དོན་ཚན་༡༨༧.༣ པ་ལྟར་ ཉེས་འཛུགས་འདི་ འབྲུག་གི་ཉེས་འགེལ་ཁྲིམས་དེབ་དོན་ཚན་༡༢༥ ལུ་ བསྒྱུར་བཅོས་མཛད་དེ་ ཁྲིམས་དེབ་དེའི་དོན་ཚན་༡༣༥ ཁ༽ པའི་དགོངས་དོན་ལྟར་ ཉེས་ཁྲིམས་སྨིན་དགོས་པར་ ཐོག་མ་ཁྲིམས་འདུན་ནས་གནང་བའི་འཁྲུན་ཆོད་དེ་ ཧྲིལ་བུ་བསྒྱུར་བཅོས་མཛད་ཐོག་ འཁྲུན་ཆོད་གནང་ནི། 
༧༽
འཁྲུན་ཆོད།

༧.༡
གོང་གསལ་བསྐྱར་ཞིབ་ཀྱི་བཅུད་དོན་ལྟར་ སྔོན་ ཐོག་མ་ཁྲིམས་ཀྱི་འདུན་སར་ལས་ མཐོ་གཏུགས་པ་ ཧེ་མཱན་གུ་རུང་ལུ་ འབྲུག་གི་སྨྱོ་རྫས་དང་སེམས་ཁམས་འཁྲུགས་རྫས་ རྫས་རིགས་ལོག་སྤྱོད་ཀྱི་བཅའ་ཁྲིམས་༢༠༡༥ ཅན་མའི་དགོངས་དོན་ཚུ་དང་འཁྲིལ་ དབྱེ་རིམ་གསུམ་པའི་ཉེས་ཁྲིམས་ལོ་ངོ་ལྔ་སྨིན་དགོས་པར་འཁྲུན་ཆོད་གནང་མི་འདི་ འདིར་ཁྲིམས་ཁྲིར་ནས་ དབྱེ་དཔྱད་མཛད་སྐབས་ བྱ་ངན་འཐབ་བཅུག་མི་འདི་ ངོམ་ཀུན་ལེགས་གྲུབ་བ་ངེས་བདེན་ཨིན་པར་མངོན་རྟགས་གྲུབ་པ་ལས་བརྟེན་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་དོན་ཚན་༡༨༧.༣ པ་ལྟར་ ཉེས་འདོགས་པས་བཀོད་མི་ཉེས་འཛུགས་འདི་ འབྲུག་གི་ཉེས་འགེལ་ཁྲིམས་དེབ་༢༠༠༤ ཅན་མའི་དོན་ཚན་༡༢༥ པ་ལུ་བསྒྱུར་བཅོས་མཛད་དེ་ ཁྲིམས་དེབ་དེའི་དོན་ཚན་༡༣༥ ཁ༽ པའི་དགོངས་དོན་ལྟར་ རྩོད་ཟླ་ལུ་ཉེས་ཁྲིམས་ལོ་ངོ་༢༼གཉིས༽ དང་ ཟླ་ངོ་༦༼དྲུག༽ སྨིན་དགོས་མི་འདི་ རྩོད་ཟླ་ཁོ་རང་འཛིན་བཟུང་འབད་བའི་ཉིནམ་ སྤྱི་ཚེས་༣.༥.༢༠༢༠ ལས་ སྤྱི་ཚེས་༡༥.༣.༢༠༢༡ ཚུན་ ཟླ་ངོ་༡༠༼བཅུ་ཐམ༽ དང་ ཞག་གྲངས་༡༦༼བཅུ་དྲུག༽དོ་དམ་འོག་ལུ་སྡོད་ཡོད་མི་དང་ སྤྱི་ཚེས་༢༧.༡༢.༢༠༢༡ ལས་ སྤྱི་ཚེས་༢༤.༤.༢༠༢༢ ཚུན་ ཟླ་ངོ་༣༼གསུམ༽ དང་ ཞག་གྲངས་༢༨༼ཉེར་བརྒྱད༽དོ་དམ་འོག་ལུ་སྡོད་མི་བཅས་ བསྡོམས་ཏེ་ ལོ་ངོ་༡ ༼གཅིག༽ དང་ ཟླ་ངོ་༢༼གཉིས༽ དེ་ལས་ ཞག་གྲངས་༡༤༼བཅུ་བཞི༽དོ་དམ་འོག་ལུ་སྡོད་པའི་ལྷག་ལུས་དེ་ཉིད་ འབྲུག་གི་ཞི་རྩོད་དང་ ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་དོན་ཚན་༢༡༡ པའི་དགོངས་དོན་ལྟར་ བཏོགས་པའི་ལྷག་ལུས་ ལོ་ངོ་༡༼གཅིག༽ དང་ ཟླ་ངོ་༣༼གསུམ༽ དེ་ལས་ ཞག་གྲངས་༡༦༼བཅུ་དྲུག༽གི་ཐད་ འཁྲུན་ཆོད་གནང་བའི་ཉིནམ་ སྤྱི་ཚེས་༡༣.༦.༢༠༢༢ ལས་ སྤྱི་ཚེས་༢༢.༩.༢༠༢༣ ཚུན་ ཉེས་ཁྲིམས་བཙོད་དུ་སྨིན་དགོས་པར་ ཐོག་མ་ཁྲིམས་འདུན་ལས་གནང་བའི་འཁྲུན་ཆོད་ཨང་༼ཆུ་ཁ་༢༡-༣༥༦༽ སྤྱི་ཚེས་༢༧.༡༢.༢༠༢༡ ཅན་མ་དེ་ཉིད་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་ དོན་ཚན་ ༡༡༡ ཁ༽ པའི་དགོངས་དོན་ལྟར་ ཧྲིལ་བུ་བསྒྱུར་བཅོས་མཛད་དེ་ འཁྲུན་ཆོད་གྲུབ།
༧.༢
གལ་སྲིད་ འཁྲུན་ཆོད་འདི་ལུ་ བློ་འདོད་མ་ཁེངས་ཚེ་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༩༦.༥ པ་དང་༡༠༩.༡ ག༽ པ་ལྟར་ ཚད་འཛིན་གྱི་དུས་ཡུན་ཞག་གྲངས་བཅུ་ཐམ་གྱི་ནང་འཁོད་ མཐོ་གཏུགས་ཞུ་ནིའི་གོ་སྐབས་གནང་སྟེ་ འཁྲུན་ཆོད་གྲུབ། 
བཀའ་རྒྱ། 

ཁྲིམས་ཀྱི་འདུན་ས་ལས་ རྩོད་བཤེར་གྱི་སྐབས་ལུ་ རང་སོའི་བདེན་ཁུངས་སྦྲགས་ཏེ་ ཞིབ་པར་གསལ་ཞུའི་གོ་སྐབས་ཧྲིལ་བུ་གནང་གྲུབ་པའི་ཁར་ ཉེས་འདོགས་པ་དང་ རྩོད་ཟླ་ཚུའི་དོན་ལུ་ དབྱེ་བཤེར་རིམ་པར་མཛད་དེ་ འཁྲུན་ཆོད་ཀྱི་བཀའ་སྩལ་གནང་གྲུབ། 
རང་གིས་ལས་བྱས་རང་ལ་སྨིན་ཙ་ན། །བཟང་ངན་རང་ལ་རག་ལས་ཤེས་པར་བགྱི། །
དཔལ་ལྡན་འབྲུག་པའི་ཁྲིམས་ཀྱི་དགོངས་དོན་ལྟར་ རྩོད་ཟླ་ཧེ་མཱན་གུ་རུང་ལུ་ཉེས་ཁྲིམས་ལོ་ངོ་༢༼གཉིས༽ དང་ ཟླ་ངོ་༦༼དྲུག༽ སྨིན་ཡོད་མི་འདི་ རྩོད་ཟླ་ཁོ་རང་འཛིན་བཟུང་འབད་བའི་ཉིནམ་ སྤྱི་ཚེས་༣.༥.༢༠༢༠ ལས་ སྤྱི་ཚེས་༡༥.༣.༢༠༢༡ ཚུན་ ཟླ་ངོ་༡༠༼བཅུ་ཐམ༽ དང་ ཞག་གྲངས་༡༦༼བཅུ་དྲུག༽དོ་དམ་འོག་ལུ་སྡོད་ཡོད་མི་དང་ སྤྱི་ཚེས་༢༧.༡༢.༢༠༢༡ ལས་ སྤྱི་ཚེས་༢༤.༤.༢༠༢༢ ཚུན་ ཟླ་ངོ་༣༼གསུམ༽ དང་ ཞག་གྲངས་༢༨༼ཉེར་བརྒྱད༽དོ་དམ་འོག་ལུ་སྡོད་མི་བཅས་ བསྡོམས་ཏེ་ ལོ་ངོ་༡ ༼གཅིག༽ དང་ ཟླ་ངོ་༢༼གཉིས༽ དེ་ལས་ ཞག་གྲངས་༡༤༼བཅུ་བཞི༽དོ་དམ་འོག་ལུ་སྡོད་པའི་ལྷག་ལུས་ ལོ་ངོ་༡༼གཅིག༽ དང་ ཟླ་ངོ་༣༼གསུམ༽དེ་ལས་ ཞག་གྲངས་༡༦༼བཅུ་དྲུག༽གི་ཐད་ འཁྲུན་ཆོད་གནང་བའི་ཉིནམ་ སྤྱི་ཚེས་༡༣.༦.༢༠༢༢ ལས་ སྤྱི་ཚེས་༢༢.༩.༢༠༢༣ ཚུན་ ཉེས་ཁྲིམས་བཙོད་དུ་སྨིན་དགོས་པར་ འཁྲུན་ཆོད་གནང་གྲུབ་པ་ལས་ སླན་ཆད་གཅོད་ཅིང་སྡོམ་པར་བགྱིའོ། ཞེས་གནམ་ལོ་ཆུ་ཕོ་སྟག་ལོ་ ཟླ་བཞི་པའི་ཚེས་བཅུ་བཞི་ལུའམ་ སྤྱི་ཚེས་༡༣.༦.༢༠༢༢ ལུ་ དཔལ་ལྡན་འབྲུག་པའི་ཁྲིམས་ཀྱི་བཀའ་རྒྱ།   

